
Ri carta xutz'ib'aj ri Pablo che
riglesia k'o Galacia

Ri Pablo kuya pan rutzil kiwach ri hermanos e
k'o Galacia
1 Ri'in in Pablo, in utaqo'n ri Dios. Na e ta k'u
juna tikawex tagqayom lo we, na e ta juna achi
kojoyom we; ma e ri Qanimajawal Jesucristo y
e ri Qagqaw Dios, ri Jun xuk'astajisaj lo Ruk'ajol
chikixo'l ri ekaminaq. 2 Junam k'u kuk' konoje
ri hermanos e k'o wara wuk', kantz'ib'aj pan wa
carta chike riglesias e k'o che ri luwar re Galacia.
3 K'ulu k'u alaq ri unimal rutzil k'u'xaj y ri utzil
chomal re ri Qaqaw Dios y re ri Qanimajawal
Jesucristo, 4ri xuya rib' pa kamik ruma ri gamak.
Xu'anwa' ma e xraj ri' ri Qaqaw Dios che cha'jela'
kojresajlo cheronoje rina utz taj kaki'an ri winaq
chupa taq wa q'ij oj k'o wi. 5 Qayaka k'u uq'ij ri
Qagaw Dios waq'ij ora y chiqawach apanoq na
jinta chi utagexik. Amén.

XajunriUtzilaj Tzijreri Dios

6 E ri'in lik kakam wanima' che ma na jam-
patana xya kan alaq ri Dios, ri xusik'ij alag ruma
ri unimal rutzil uk'u'x ri Cristo, yey ek'u wo'ora
e tagem alaq jun k'utunik junwi chwa ri Utzilaj
Tzij re ri Cristo. 7 Wa' na e ta ke'elawi k'o juna
chik Utzilaj Tzij puwi ri Cristo. Pero e k'o jujun
xa kakisachisaj na'oj alaq y e kakaj kakijalk'atij
ri Utzilaj Tzij re ri Cristo. 8 Tob' ne junoq chiqge
ri'oj o juna angel re chila' chikaj kutzijoj juna chik

k'utunik che alaq junwi chwa ri Utzilaj Tzij qatzi-
jom chiri'oj che alaq, petak'uri'riq'atb'al tzijre ri
Dios puwi'. 9Jela' pacha' ri nub'i'im loq, kamb'i'ij
tanchi wo'ora: We k'o junoq kutzijoj juna chik
k'utunik junwi chwa ri Utzilaj Tzij tom chi alag,
peta k'uri' ri q'atb'al tzij re ri Dios puwi'.

10 sE neb'a kantzukuj ri'in ri yakb'al nuq'ij chiki-
wach ri tikawex o e kuaj kan'an janipa ri karaj ri
Dios? ¢E neb'a kuaj ri'in kinel chi utz chikiwach
ri tikawex? We ta ri'in xa e kantzukuj ri kayak
nuq'ij kuma ri tikaweg, ri' na in ta saqil aj chak re
ri Cristo.

Ri Utzilaj Tzij xtzijox rumari Pablo

11 Cheta'maj k'u alaq hermanos: Ri Utzilaj Tzij
kantzijoj ri'in na xa ta uch'a'tem juna achi, 12na e
ta juna achi xya'w chwe y na che tane juna achi
Xinmaj wi wa'; ma e ri Qanimajawal Jesucristo
X('alajisan chwe.

13 Tom chi k'u alaq puwi ri nub'inik nusilab'ik
ojertan echiri' nutagem taq ri kojob'al ke raj
judi'ab'; ruk' k'ax xeb'enuternab'ej rutinamit ri
Dios ri kikojom rub'i' ri Cristo y lik xintij uq'ij
kansach kiwach konoje. 14 Chikixo'l ri wachb'i'il
junam oj k'iyinaq loq, in ri lik xinya wib' che
utaqgexik taq ri kojob'al ke kan ri qati'-qamam ri oj
aj judi'ab'. 15 Na ruk' ta k'u ri', ri Dios xinucha' lo
ri'in echiri' k'amaja' ne kinalaxik, xinusik'ij ruma
ri unimal rutzil uk'u'x 16 y xuq'alajisaj uwach
Ruk'ajol chwe cha' e kantzijoj ri Utzilaj Tzij chike
rina eta ajIsrael. Yey puwiwa'na xintz'onoj tane
nuna'oj che juna tikawex.

17 Na xin'ek tane Jerusalem re keb'e'nuwila ri
eb'u'anom tago'n nab'e chinuwa ri'in. Ri xin'ano,
e xin'ek Arabia y k'a tek'uchiri' xintzelej tanchi
Damasco. 18 Xik'ow na k'u oxib' junab' echiri'
xintzelej Jerusalem re kanweta'maj uwach ri Pe-
dro y xink'oji' chila' ruk' wo'lajuj q'ij. 19 Yey
na xinwil ta kiwach ri jujun chik e tago'n; xew
xinwil uwach ri Jacobo, ruchaq' ri Qanimajawal.
20 Chwach k'u ri Dios kamb'i'ij che alaq: Wa
kantz'ib'aj pan che alaq lik gatzij, na raq'ub'al taj.
21Tek'uchiri'xin'ek tanchi che taq riluwar re Siria
y re Cilicia. 22 Chupa taq la' la q'ij, ri hermanos
re riglesias e k'o Judea k'amaja' ne kaketa'maj
nuwach ri'in, 23 xew kitom kab'i'xik: «E rachi xo-
juternab'ej ruk' k'ax ruma qakojom rub'i' ri Qan-
imajawal, wo'ora katajin che utzijoxik ri Utzilaj
Tzij, yey e nerirerilik xrajkusachisajuwachwa'.»
24Wuma k'uri'inri hermanos e aj Judea lik xkiyak
uq'ij ri Dios.

2

Rieajwachreriglesia kakita puwirichak ku'an
ri Pablo chikixo'lrina e taj aj judi'ab’

1 Xik'ow na k'u kajlajuj junab' echiri' xin'ek
tanchi Jerusalem ruk' ri Bernabé, yey xink'am b'i
ri Tito quk'. 2 Xin'ek k'ut, ma ri Dios xuq'alajisaj
chwe chirajawaxik kinopon chila'. Xgamol k'u
qib'xew kuk'ri e aj wach re riglesia y xinq'alajisaj
chikiwach ri Utzilaj Tzij kantzijoj chike rina e ta aj
judi'ab'. E xin'an wa' cha' janipa ri nu'anom chik
y taq ri kintajin che u'anik na kasach ta uwach.
3Wachb'i'il k'u ri Tito yey rire na e ta kuk'il ri e aj

judi'ab'; naruk'tak'uri',rieajwachreriglesiana
xkitaq tane che rire kukoj riretalil re circuncision.

4 Xgamol k'u qgib' kuk' wa e aj wach, ma e
k'o jujun na e ta saqil hermanos xkimin kib'
chiqaxo'lib'al ri'oj cha' e kakik'ak'alej ri qab'inik
qasilab'ik ri oj re ri Cristo, ri Jun xojresaj lo chuxe'
ri taqanik ke raj judi'ab'. Xki'an wa' xa re kakaj
kojk'oji' pakiq'ab' rike. 5 Pero ri'oj na xqataqej
ta k'ana ri kakib'i'jj cha' jela' na kajalk'ataj ta ri
Q'ijsaq re ri Utzilaj Tzij kojom chi alaq.

6 E taq k'u raj wach re riglesia ri lik k'o kiwach,
tob' na jinta k'o ku'an chwe ri'in we ri petinaq loq
k'o kiwach o na jintaj ma chwach ri Dios xa jun
gawach; rike na jinta juna k'ak' tzij xkikoj puwi
ri nuk'utunik ri'in. 7Y na xew ta wa', ma xkimaj
usuk' e ri Dios xya'w panuq'ab' ri'in rutzijoxik ri
Utzilaj Tzij chike ri na e ta aj judi'ab’, jela' pacha'
xya'il' che ri Pedro rutzijoxik wa' chike ri e aj
judi'ab'.* 8 Ma ri Dios, ri xutaq b'i ri Pedro re
ku'ana utaqo'n chikixo'l ri e aj judi'ab', e xtagaw
b'i we'in re kinu'ana utaqgo'n chikixo'l ri na e ta aj
judi'ab'. 9Ek'uriJacobo, riPedroyriJuan,rilikk'o
kiwach pa riglesia, xkimaj usuk' e ri Dios ya'yom
wa jun chak chwe. Xkiya k'u ri' ri kiq'ab' chwe
ri'in y che ri Bernabé, k'utub'al re oj chi kachb'i'il
rike. Y xuk'ul kik'u'x kojchakun ri'in y ri Bernabé
chikixo'l ri na e ta aj judi'ab', yey rike e kechakun
chikixo'l ri e aj judi'ab'. 10 Xew k'u lik xKkitz'onoj
chiqe na keqamesk'utaj ta ri e nib'a'ib' y wa' lik e
kacha nuk'u'x che u'anik.

2:7 “Ri e aj judi'ab': Pa ri ch'a'tem griego kub'i'ij “ri e re ri
circuncisién”.

Ri Pablo kuch'a'b'ej upa ri Pedro

11 Na ruk' ta k'u ri', echiri' ri Pedro xk'un pa
ri tinamit Antioquia, ri'in e la' chiwachil lik ko
xinch'a'b'ej upa ruma ri na usuk' taj katajin che
u'anik. 12 Ma ri Pedro xaqi kawa' kuk' ri her-
manos na e ta aj judi'ab’, no'j echiri' xek'un jujun
e petinaq Jerusalem pariglesia pa k'o wiriJacobo,
xresaj rib' chikij ri na e ta aj judi'ab' y na xwa' ta
chi kuk', ma kuxi'ij rib' chikiwach ri lik keb'ok il
che ri retalil re circuncision.t 13 Ek'u ri hermanos
e aj judi'ab' xki'an ke ruk' ri Pedro, yey ri Bernabé
xpacha'b' ne kuk' wa' wa xa keb' kipalaj. 14 Echiri'
ri'in xinwilo na e ta kaki'an jela' pacha' ri kub'i'jj
ri saqil k'utunik re ri Utzilaj Tzij, jewa' ximb'i'jj
che ri Pedro chikiwach konoje ri kimolom Kkib':
«Rilal, lal kuk'il raj judi'ab' yey ka'an e la pacha'
ri kaki'an ri hermanos na e ta aj judi'ab' y na
kataqej ta chilajujun cheritaqanik ke rajjudi'ab'.
¢Sa' k'u uchak ri' kab'i'jj rilal chike ri na e ta aj
judi'ab' chirajawaxik kakitagej wa taqanik ke ri e
aj judi'ab'?»

Kojkolob'etajikrumarikub'ulib'alqak'u'x ruk'ri
Cristo

15 Ri 0j aj judi'ab', chwi galaxik loq, na oj ta aj
palajiy tzij pacha' ri jujun chik tinamit na jinta
Rutzij Upixab' ri Dios kuk'. 16 Na ruk' ta k'u
ri', geta'am na jinta junoq ku'an jusuk' che rib'
ruma Kkutaqgej ri taqanik ke raj judi'ab'; ma ri
lik chirajawaxik wi e ri kub'ulib'al k'u'xaj ruk’ ri

T 2:12 “Ri lik keb'ok il che ri retalil re circuncision”: Wa' e jujun
aj judi'ab' kikojom chi rub'i' ri Cristo pero kakib'i'ij chirajawaxik
chike ri na e ta aj judi'ab' kakikoj ri retalil re circuncisidn cha'
kekolob'etajik.

Qanimajawal Jesucristo. E uwari'che ri'oj xqakoj
rub'i'cha'jela'Rire ku'an jusuk'chiqge xew rumari
kub'ulib'al gak'u'x ruk' y na ruma ta ri kaqataqej
juna tzij pixab'. Ma na jinta junoq ku'an jusuk'
che rib' ruma kutaqej ri taqanik ke raj judi'ab'.
17Ek'u ri'ojlik kaqaj koju'an jusuk' chwach ri Dios
xew ruma ri kub'ulib'al gak'u'x ruk' ri Cristo; yey
we chikiwach k'u jujun chik, oj aj mak ruma na
kaqataqej ta chi ri kitaganik rike, ;e nawi ke'eloq
koju'ana aj mak ruma ri kub'ulib'al qak'u'x ruk'
ri Cristo? jNa e ta ri'l 18 Ma we kank'osoj tanchi
lo uwach ri nuk'agom chub'i, ri' e ke'eloq in
jun aj palajiy tzij. 19 Ri'in xinya wib' che u'anik
ronoje ri taqanik ke raj judi'ab' cha' jela' kan'an
jusuk' che wib', pero xinmaj usuk' na ruma ta wa'
ku'an jusuk' junoq chwach ri Dios; ek'u wo'ora
nuya'om wib' che ulog'mimaxik ri Dios ruk' ronoje
ri nuk'aslem.

20 Jek'ula', ri nuk'aslemal na we'in ta chik, ma
e re ri Qanimajawal Jesucristo. E pacha' xinkam
chwa ri cruz junam ruk' ri Cristo. Wo'ora che ri
nuk'aslem, ronoje ri kan'ano e ruma ri kub'ulib'al
nuk'u'x ruk' Ruk'ajol ri Dios, ri lik k'ax xinuna'o
y xuya rib' pa kamik wuma ri'in. 21 Na kuaj ta
k'utkank'aqb'iuq'ij ri unimal rutzil uk'u'x ri Dios;
ma we ta k'o junoq kuriqo ku'an jusuk' che rib'
chwach ri Dios ruma utaqgem ri tzij pixab', ri' na
jinta kutiqoj rukamik ri Cristo.

3

Kaqak'ul ri Ruxlab'ixel ri Dios ruma xqakoj ri
Utzilaj Tzij

1 iToq'o' wach alaq aj Galacia! Lik ko 'anom
che ri k'u'x alaq. ¢China xsokoso'n e alaq cha' na
kakoj ta chi alaq ri Q'ijsaq? Ma lik xq'alajisax chi-
wach alaq sa' ke'elawi rukamik ri Qanimajawal
Jesucristo chwa ri cruz. 2 B'i'ij alaq wa' chwe:
¢Xk'ul alaq ri Ruxlab'ixel ri Dios ruma xtaqgej alaq
ri taqanik ke raj judi'ab' o ruma xta alaq ri Utzilaj
Tzij y xkub'i' k'u'x alaq che? 3 ;Su'chak lik 'anom
ko che ri k'u'x alag? Ma ri b'inik silab'ik alaq
chwach ri Dios xjeq lo alaq ruma ruchuq'ab' ri
Ruxlab'ixel ri Dios, yey wo'ora ¢ka'aj kami alaq
ri' kak'isb'ej alaq wa' xa ruk' ri chuq'ab' ralaq?
4 ¢Na jinta kami utiqom ri' che alaq janipa taq
ri k'ulum alaq ruma ri Ruxlab'ixel ri Dios? Na
kankoj ta k'ana ri'in we wa' na jinta utiqgom che
alaq. >Ma echiri' ri Dios kuya ri Ruxlab'ixel che
alaq y ruk' ruchuq'ab' ku'an nimaq taq milagros
chixo'l alaq, ¢su'anik ku'ano? ;E nawiruma tagem
alaq ri taqanik ke raj judi'ab' o e ruma xta alaq ri
Utzilaj Tzij y xkub'i' k'u'x alaq che?

Ri kub'ulib'al uk'u'x ri Abraham ruk' ri Dios

6 Ri Abraham xkub'i' uk'u'x ruk' ri Dios™ y ruma
k'u ri' x'ani' jusuk' che. 7 E uwari'che, chira-
jawaxik keta'maj alaq wa': E janipa ri lik kub'ul
kik'u'x ruk' ri Dios, ri' e ralk'o'al kan ri Abraham.
8 Ruch'a'tem ri Dios xex chi ub'i'im wi lo pakiwi
ri na e ta aj Israel, we rike kakub'i' kik'u'x ruk' ri
Dios, keb'u'an jusuk'. Ma jewa' ri utzilaj tzij xb'i'x
lo ojertan che ri Abraham:

Awuma ri'at, ri Dios keb'u'an bendecir konoje taq
ri tinamit che ruwachulew. Gn. 12:3

* 3:6 Ri Abraham xukojo ri Dios e ku'ana janipa ri xub'i'tisij che.
Gn. 15:6

9Jek'uri'la', konoje ri kakub'i' kik'u'x ruk' ri Dios
kakik'ul na ri utz kape ruk' Rire, jela' pacha' ri
xuk'ul ri Abraham ruma xkub'i' uk'u'x ruk'.

10 Konoje ri kikub'am kik'u'x kekolob'etaj xa
ruma kakitaqej u'anik ri tzij pixab', ri' e k'o
chi chuxe' ri q'atb'al tzij re ri Dios, ma jewa'
tz'ib'italik:

China k'u ri na ku'an ta janipa ri taganik

tz'ib'ital kan chupa ri Tzij Pixab/,

ri' kK'o chi chuxe'ri q'atb'al tzij re ri Dios Dt. 27:26
kacha'. 11 Kaq'alajin k'u ri', na jinta junoq ku'an
jusuk' che rib' chwach ri Dios ruma kutaqej ri Tzij
Pixab', ma jewa' tz'ib'italik:

Ri e jusuk' chwach ri Dios,

k'o kik'aslemal ruma ri kub'ulib'al kik'u'x ruk'
Rire Hab. 2:4
kacha'.

12 E junoq kuch'ob' ragan kakolob'etaj ruma
kutaqej ronoje ri Tzij Pixab', ri' na kub'ul ta uk'u'x
kakolob'etaj ruma ri kub'ulib'al uk'u'x ruk' ri
Cristo. Yey jenewa' kub'i'ijj Ruch'a'tem ri Dios:
China ri ka'anaw re ronoje ri kub'i'jj ri Tzij

Pixab',T
ri' k'o uk'aslemal chwach ri Dios ruma ku'an
wa' Lv. 18:5
kacha'.

13 Ri Cristo xojresaj chuxe' ri q'atb'al tzij k'o
paqawi' ruma xqapalajij Rutzij Upixab' ri Dios;
xu'an k'u wa' echiri' xuya rib' paqak'axel ri oj aj
mak, ma jewa' ri tz'ib'ital kan pa Ruch'a'tem ri
Dios:

T 312 Xewri Qanimajawal Jesucristo xch'ijow u'anikil ronoje
Rutzij Upixab' ri Dios.

Chwach ri Dios, itzel uwach junoq katzayab'ax

chwa juna che'} Dt. 21:23
14 E xu'an wa' ri Qanimajawal Jesucristo cha'
ri rutzil uk'u'x ri Dios, ri xb'i'tisix che ri Abra-
ham, kaya'taj na pakiwi ri na e ta aj Israel ruma
ri Cristo; y jek'ula' ruma ri kub'ulib'al qak'u'x,
qgonoje kaqak'ul ri Ruxlab'ixel ri Dios b'i'tisim chi
uloq.

15 Hermanos, ri u'anom ri Dios kanjunimaj
ruk' ri kaki'an ri tikawex cha' kamaj alaq usuk':
Echiri' keb' achijab' kaki'an juna tzij chikiwach
y kakijikib'a' uwach, lik na utz ta k'u ri' we
jun chike kutzelej uch'a'tem che ri ub'i'im chik
o kukoj uwi' ri kijikib'am chik. 16 Ek'u ri Dios
xuya rub'i'tisinik che ri Abraham y che kan ri Jun
ralk'o'al. Rutzij Upixab' ri Dios na jetawa' kub'i'jj
«chike kan rawalk'o'al», pacha' e uk'iyal tikawex,
ma jewa' kub'i'ij «che kan ri Jun awalk'o'al»; wa'
ke'elawi e ri Cristo.™ 17 Wa kintajin che ub'i'xik e
wa': Ri Dios xu'an jun tzij ruk'ri Abraham. Xik'ow
na k'u cuatrocientos treinta junab' k'a echiri' ri
Moisés xutz'ib'aj kan ri taqanik re ri Tzij Pixab'.
Ek'u wa taganik na utz taj kuyoj wa nab'e tzij y
na kuyoj tane ri xub'i'tisij lo ri Dios. 18 Ma we ta
kaqgak'ul rub'i'tisim ri Dios ruma kaqataqej ri Tzij
Pixab!', ri' na e ta ruma ri b'i'tisinik xu'an ri Dios;
no'j ri xusipaj ri Dios che ri Abraham e ruma ri
b'i'tisinik u'anom chi che.

Ruchak ri Tzij Pixab' tz'ib'ital kan ruma ri
Moisés

 3:113 wa'e xan ojertan echiri' kaq'at tzij puwi juna aj mak,
kakamisaxik y katzayab'ax chwa juna che'. * 3:16 Gn. 127

19 4sa' k'u ruchak ri' ri Tzij Pixab' tz'ib'ital
kan ruma ri Moisés? E cha' kuq'alajisaj chike
ri tikawex sa' taq ri kimak chwach ri Dios. Y
jela' u'anom loq k'a che ruk'unib'al ri Jun Alk'o'al
b'i'tisim loq, wa' e ri Cristo; ma che Rire x'an wi
wa' wa b'i'tisinik. Ri Tzij Pixab' xtzijox kuma ri
angeles che ri Moisés cha' rire kuq'atisaj chikiwach
ri tinamit; 20 no'j ri Dios echiri' xu'an rub'i'tisinik
che ri Abraham, na jinta junoq xq'atisan ri tzij
chikiwach, ma e Rire xuq'atisaj rutzij che ri
Abraham y na xajawax ta k'u junoq chik. 21 E
uwari'che, echiri' ri Dios xuya Rutzij Upixab' che
ri Moisés, ¢e nawi xujalk'atij ri b'i'tisinik u'anom
chi che ri Abraham? Na e taj. Mawetaeri,eri
Tzij Pixab'kaya'w ri qak'aslemal chwachriDios, y
koju'an k'u jusuk'ri' ruma ri kaqataqej ri tz'ib'ital
kanog. No'j na e ta u'anom ri'. 22 Ma chupa ri
Tzij Pixab' tz'ib'ital kanoq, kaq'alajinik qonoje ri
oj tikawex oj k'o puq'ab' ri mak; e uwari'che lik
kajawax ri b'i'tisinik u'anom lo ri Dios chike ri
kakub'i' kik'u'x ruk' ri Qanimajawal Jesucristo.

23Echiri' k'amaja' kak'un ri Jun kakub'i' gak'u'x
ruk!, e ri Tzij Pixab' xojuchajij y xuk'am lo qawach
cha' kakub'l' qak'u'x ruk' ri Cristo echiri' ko-
pon ruq'ijol kaq'alajisax ri Utzilaj Tzij chiqawach.
24 Ek'u ke'elawi, ri Tzij Pixab' tz'ib'ital kan ruma
ri Moisés xojuchajij y xuk'ut chige ri kajawaxik
kagamajo, pacha' chi oj ak'alab'; xuq'alajisaj k'u
pan ruk'unib'al ri Cristo cha' ruma ri kub'ulib'al
gak'u'xruk'Rire, ri Dios ku'anjusuk' chige. 25Ek'u
wo'ora kub'ul chi qak'u'x ruk' ri Cristo, jek'ula'
na oj jinta chi chuxe' ri Tzij Pixab' ri xuk'am
lo qawach ojertan. 26 Ma onoje ralaq alaq chi

ralk'o'al ri Dios ruma ri kub'ulib'al k'u'x alaq ruk’
ri Qanimajawal Jesucristo. 27 Onoje k'u ralaq ri
xk'ul alaq ri bautismo chupa rub'i' ri Jesus, wo'ora
alaq chi re ri Cristo y kak'ut k'u alaq wa' ruk' ri
b'inik silab'ik alaqg. 28 Xa jun 'anom alaq chwach
ri Dios, tob' jujun che alaq e kuk'il raj judi'ab' o
na e ta kuk'il, tob' ne jujun che alaq e aj chakib'
eloq'otalik$ yey jujun chik kechakun pa ke rike,
tob' achi o ixoq; ma onoje ralaqg, xa jun'anom alaq
ruma alaq k'o puq'ab' ri Qanimajawal Jesucristo.
29 Yey we alaq re ri Cristo, ri' alaq ralk'o'al ri
Abraham yey kak'ul k'u alaq ri sipanik ub'i'tisim
lo ri Dios.

4

1Kamb'i'ij k'u wa' che alaq: Echiri' k'a ch'uti'n
ruk'ajol juna b'eyom, e junam ruk' pacha' juna
aj chak pa ja. Tob' ne e rire ri rajaw ronoje
ri b'eyomalil, pero wa' k'amaja' kak'oji' puq'ab’
2 ma k'a k'o pakiq'ab' ri e chajal re y ri ka-
kichakuj rub'itaq re, kopon na ruq'ijol b'i'tal kan
ruma rugqaw echiri' kel chuxe' ri taganik ke rike.
3 Jek'ula' qak'ulumam ri'oj ojertan, e pacha' oj
ak'alab' k'a oj k'o puq'ab' ri taganik kojotal che
ruwachulew. 4 No'j echiri' xopon ruq'ijol cha'tal
chilo ruma ri Dios, Rire xutaq lo Ruk'ajol, ri xalax
ruma jun ixoq y xalax chuxe' ri taqanik re ri Tzij

Pixab' tz'ib'ital kan ruma ri Moisés. > Rire xk'unik
cha' kojukolob'ej ri oj k'o chuxe' wa taganik, y

jek'ula' koju'ana oj ralk'o'al ri Dios. ¢ E uwari'che,
ruma oj chi ralk'o'al ri Dios, Rire xutaq lo ri

§ 3:28 «E aj chakib' eloq'otalik”: Kil “esclavo” pa vocabulario.

Ruxlab'ixel Ruk'ajol chupa ri ganima'; y ruma k'u
ri Ruxlab'ixel, utz kagab'i'ij che ri Dios: «jTat, Lal
Nugaw!» kojcha'. 7E uwari'che nalal ta chipacha'
jun aj chak k'o puq'ab' juna patrén, ma wo'ora lal
ralk'o'al ri Dios. Y ruma lal ralk'o'al, Rire kuya na
che'la janipa ri ub'i'tisim chike ri ralk'o'al.

Pixab'anik chike ri ketzelej tanchi chuxe' ri
taganik nare tari Dios
8 Paqgatzij wi, rojertan echiri' na eta'am ta alaq
uwach ri Dios, ralaq e keloq'nimaj alaq taq ri tiox,
ri lik kewi na e ta dios. ? Ek'u wo'ora eta'am
chi alag uwach ri Dios, o ri mas jusuk' ub'i'xikil
e “ralaq eta'matal chi wach alaq ruma ri Dios”.
¢Sa' kK'u ub'e ri' kaya tanchi ib' alaq chuxe' taq ri
tagqanik na il ta uwach yna ]1nta uchak? 10 Ma lik
kaloq'nimaj alaq taq ri nimaq' 1] re rijujun q'ij, ri
jujunik’, rijujun junab'yey ruq'ijolrijachb'alupa
taq ri junab'. 11 Lik kub'isoj nuk'u'x ma k'axtaj ri
chak nu'anom chixo'l alaq na jinta kutiqoj.
12Hermanos, lik kantz'onoj che alaq 'ana e alaq
jela' pacha' ri nu'anom ri'in, ma ri'in jela' xin'ano
pacha'ralag.” Yey echiri' xink'oji' uk' alaq najinta
juna k'ax x'an alaq chwe. 13 Ma eta'am chi alaq,
echiri' xintzijoj ri Utzilaj Tzij che alaq ri nab'e laj,
xinkanaj kan uk' alaq ruma jun yab'il in k'o wi.
14Yey na tzel ta xinil alaq, na xk'aq tane b'i alaq

4:12 Ri Pablo echiri' xukoj rub'i' ri Cristo, na xutaqej ta chi
ri kojob'al ke raj judi'ab'. Yey echiri' rire xopon kuk' ri e k'o
Galacia, rike na kakitaqej ta ri kojob'al ke raj judi'ab’, ma na e ta
aj judi'ab'. Pero xeb'opon jujun k'utunel e petinaq Judea y xkik'ut
chike chirajawaxik kakikoj ri kojob'al ke raj judi'ab'; y jek'ula'ri e
k'o Galacia xkijeq kakitaqej wa'.

nuq'ij tob' e la' k'o wa yab'il chwe. Marix'an alaq
e xink'ul alaq, x'an alaq chwe pacha' in jun dngel
re ri Dios, pacha' chi e xk'ul alaq ri Qanimajawal
Jesucristo. 15 ;Pa k'u xkanaj kan wiri' ri ki'kotemal
k'o uk' alaq echiri' xinopon chila'? Ma ri xinwil
che alaq e kaya ne anima' alaq kesaj ri wach ralaq
cha' kaya alaq chwe ri'in. 16 ;Ruma kami ximb'i'jj
rilik qatzij che alaq, e tzel kinil wi alaq ri' wo'ora?

17Taq la'la tikawex lik chakojo' lik k'ax kakina'
alaq tob' na e ta kakitzukuj ri utz che alaq, ma
ri kakaj rike e na kojtaqej ta chi alaq cha' xew
e ketaqej alaq rike. 18 Paqatzij wi lik utz we
ralaq ketaqej alaq jujun chik, xew tane we rike e
kakitzukuj ri lik utz che ralaq. Jek'ula' kuaj ka'an
ralaq wuk' ri'in y na xew ta echiri' in k'o uk' alaq.

19Ralaq pacha'alaq walk'o'al, ri'in kantij tanchi
k'ax umaralaqjela' pacha'juna ixoq echiri' kutzir
uwach. Y kantij k'u wa k'ax k'a echiri' ri b'inik
silab'ik alaq ku'ana pacha' ri re ri Cristo. 20 Lik
ne kuaj ta e la' in k'o chila' uk' alaq wo'ora yey na
lik ta k'ax kinch'aw pawi' alaq, ma lik uchapom
wanima'ri'anom alag.

Rik'amb'al na'oj chwirixoq Agary rixoq Sara

21 Ralaq ri ka'aj alaq kak'oji' alaq chuxe' ri
taqganik ke raj judi'ab', kantz'onoj che alaq: ¢Na
tom ta neb'a alaq ri ub'i'im kan ri Moisés chupa
ri Tzij Pixab'? 22 Ma tz'ib'ital kanoq ri Abraham
xek'0ji' ka'ib' uk'ajol. Jun chike xalax ruk' rixoq aj
chak paja; rijun chik uk'ajol xalax ruk' ri rixoqil.*
23 E ruk'ajol xalax ruk' rixoq aj chak pa ja, xalaxik
xa ruma kino'jib'al rike; no'j ruk'ajol xalax ruk'

* 4:22 Gn. 16:15; 21:1-3

ri rixoqil, e ub'i'tisim ri' ri Dios che ri Abraham.

24 Ek'u wa' e jun k'amb'al na'oj. Ri keb' ixoqib'

e ke'elawi keb!' tzij; jun e ri petinaq che ri juyub'

Sinai pa xuya wi ri Dios ri taqanik re ri Tzij Pixab'.

Wa' wi'xoq e Agar, yeyrieralk'o'al rire e ri kakiya

kib' chuxe' ri taganik ke raj judi'ab'. 25 Ek'u ri

Agar e kajunimax ruk' ri juyub' Sinai k'o chila'

pa ri luwar re Arabia; yey waq'ij ora wa' e ri e

aj Jerusalem, ma wa' wa tinamit e k'o chuxe' taq

ri taganik ke raj judi'ab'. 26 No'j ri “Jerusalem”

re chila' chikaj elinaq chi chuxe' ri taganik ke raj

judi'ab' yey ri'oj oj ralk'o'al wa' wa tinamit. 27 Ma

jewa' tz'ib'ital kan pa Ruch'a'tem ri Dios:

iChatki'kot ri'at ixoq ri na katalan taj, ri na jinta
awalk'o'al!

iChatsik'in ruma raki'kotemal, ri'at ri na at
ik'owinaq ta pa ri k'ax re juna ixoq echiri'
kutzir uwach!

Ma ri e ralk'o'al rixoq xoq'otax kanoq, mas
kek'iyar chikiwach ri e ralk'o'al rixoq k'o
rachijil Is. 54:1

kacha'.

28 Hermanos, ri'oj oj jela' pacha' ri Isaac, ma 0j
saqil ralk'o'al ri Dios ruma ri b'i'tisinik xu'an Rire.
29 Yey pacha' ri xu'an rojertan, ri xalax xa ruma
rurayib'al rachi e xuternab'ej ruk' k'ax ri xalax e
chirij ri xraj ri Ruxlab'ixel ri Dios; jek'ula' u'anom
wo'ora. 30 Pero ¢sa' ri kub'i'ij Ruch'a'tem ri Dios
tz'ib'ital kanoq? Jewa' kub'i'ij:

E chesaj b'i la rixoq aj chak pa ja junam ruk' ri
ralab'. Ma che riralab' wi'xoq na kaya'l' ta
ritaqal che kuk'ulriralab'ririxoqil rirajaw
ja Gn. 21:10

kacha'. 31 E uwari'che hermanos, ri'oj na oj ta
ralk'o'al rixoq aj chak pa ja, ma oj ralk'o'al ri
rixoqil ri rajaw ja.

)

Ri Cristo ojresam chi chuxe' ri taqanik ke raj
judi'ab’

1 E chuq'ub'ej ib' alaq che ri kolob'etajik xya'i'
chige ruma ri Cristo echiri' xojresaj lo chuxe' ri
taqganik ke raj judi'ab'; maya tanchi k'u ib' alaq
chuxe' ruk'ayewal wa' wa taqanik. 2 Chinta na
pe alaq. Ri'in Pablo, kamb'i'ij che alaq: We kaya
ib'" alaq che ukojik ri retalil re circuncision cha'
kak'oji' alaq jusuk' chwach ri Dios, ri' na jinta
uchak ri Cristo che alaq. 3 Kuaj kamb'i'jj tanchi
wa': We juna achi kukoj ri retalil re circuncision,*
ri' chirajawaxik che e ku'an ronoje ri taqanik ke
raj judi'ab'. 4 Ek'u ralaq, ri kach'ob' alaq e ku'an
alaqjusuk'chwachriDiosrumarikataqejalagwa
taqganik, ri' che ri Cristo xesaj wi ib' alaq y e xya
kan alaq ri unimal rutzil uk'u'x ri Dios. > No'j ri'oj,
ruma ri Ruxlab'ixel ri Dios pa gqanima', qoye'em
ri q'ij echiri' ri Dios kojuk'ulu ma oj chi jusuk'
chwach ruma ri kub'ulib'al gak'u'x ruk' ri Cristo.
6 Yey we oj re ri Qanimajawal Jesucristo, na jinta
chi ke'elawi we kaqakoj ri retalil re circuncision
o we na kaqakoj taj. Ma ri lik chirajawaxik e
ri kub'ulib'al qak'u'x ruk' ri Cristo, yey wa' e
kaqgak'ut ruma ri rutzil gak'u'x.

* 5:3 Wa' e kach'a't pakiwirina e ta aj judi'ab’, ri xkikoj ri retalil
re circuncision ma e xkich'ob'o ruk' wa' kakiriq ri kolob'etajik.

7Rib'inik silab'ik alaq ruk' ri Cristo xjeq lo alaq
chi utz. ¢China xq'aten e alaq cha' na kab'in ta chi
alaq chupariQ'ijsaq? 8RiDios, ri xusik'ijalaq,nae
ta xuk'ut wa' che alaq. 9 Masach chik'u'x alaqg wa":
«Echiri'ke'ek jub'iq'levadura chupariq'or re pam,
wa' kusipowirisaj upa ronoje.» Wa' e ke'eloq: E
junoq na saqil ta runa'oj, kusachisaj ri kina'oj ri
jujun chik. 10 Ruma k'u qaya'om qib' ralaq y ri'in
puq'ab' ri Cristo, e lik kub'ul nuk'u'x na jinta juna
chik na'oj alaqg puwi wa' chwa ri kanch'ob' ri'in.
Yey we k'o junoq kusachisaj na'oj alaq, k'o chi ri'
ri q'atb'al tzij re ri Dios puwi', Xa tob' chinoq.

I1Ek'uri'in hermanos, we ta ela' kamb'i'ij chira-
jawaxik kakoj ri retalil re circuncision che junoq
cha' kakolob'etajik, ri' raj judi'ab' na kech'o'jin ta
chi wuk' y na tzel tane kakita ri tzijonik kan'an
puwi rukamik ri Qanimajawal Jesucristo chwa ri
cruz. No'j na je ta la' u'anom. 12 Ek'u chike ri
kakisachisaj na'oj alaq, jta ne asu kiq'ata b'i ri
kulewal!

13 Ma ralaq hermanos, xsik'ix alaq cha' na
kak'oji' ta alaq chuxe' ri taqanik ke raj judi'ab’;
xew k'u matz'ila' ri b'inik silab'ik alaq ruk' taq ri
rayib'al re ri ti'jil alaq. E nimaj ib' alaq chiwach
alaq ruk' rutzil k'u'xaj. 14 Ma ronoje ri taqanik re
ri Moisés katz'aqat uwach ruk' wa ch'a'tem: «K'ax
chana'a rawatz-achaq' jela' pacha' ri k'ax kana'
awib' ri'at»* kacha'. 15 No'j we ralaq kapurij ib'
alaq y katij ne ib' alaq chiwach alaq, chajij k'u
ib' alaq ri' ma k'axtaj asu kasach ne wach alaq
chiwach alaq.

* 5:14 Lv. 19:18

Taqrirayib'al na utz ta uwach ke ri tikawex

16 Kamb'i'ij k'u wa' che alaq: E tagej alaq janipa
ri karaj ri Ruxlab'ixel ri Dios che alaq cha' jela’
na kaya ta ib' alaq che taq ri rayib'al re ri ti'jil
alaq. 17 Ma e rurayib'al ri ti'jil alaq na kuk'ulaj
ta rib' ruk' ri karaj ri Ruxlab'ixel ri Dios, yey
e ri Ruxlab'ixel ri Dios na kuk'ulaj ta rib' ruk’
rurayib'alriti'jilalaq. Kikab'ichalk'uri'kech'o'jin
chikiwach; ruma k'u la', ri ti'jil alaq kuq'atej ri utz
ka'aj alaq ka'an alaq. 18 No'j we e ri Ruxlab'ixel
ri Dios ri kak'amaw wach alaq, ri' na jinta alaq
chuxe' ri taganik re ri Tzij Pixab'.f

19 Lik kaq'alajin uwach taq ri na utz taj kaki'an
ri winaq ri kakitaqej taq ri rayib'al re ri kiti'jil.
Rike e kemakun chirij ri k'ulanikil, kaketz'ab'ej
uwa kiq'ij kuk' jujun chik na kik'ulel taj, kaki'an
ri ch'ulilaj mak y kakimaj uwach taq ri rayib'al
re ri kiti'jil, 20 kakiloq'nimaj uq'ij tiox, kaki'an itz,
tzel kekil jujun chik, e aj ch'a'oj, k'ax kik'u'x chikij
jujun chik; e aj oyowal, e aj chapanel che ch'a'oj, e
aj jachal kipa jujun chik, e aj k'utunel re taq na'oj
na utz taj¥ 21 tzel kakil jun chik ruma kakirayij ri
k'o ruk', e kamisanel, e g'ab'a'relab’, kakimol kib'
re kaki'an ch'ulilaj mak y kaki'an jujun chik mak
pacha' taq wa'. Kamb'i'ij k'u jumul chik che alaq:
Konoje wa' na jinta ke kuk' ri ya'tal chike keb'ok
pa rutaqanik ri Dios.

T 5:18 Wa' na e ta ke'elawi utz kojmakunik. E ke'elawi ri
Ruxlab'ixel ri Dios kojuto'o cha'kaga'an ronoje rikaraj ri Dios. Ro.
6:15 ¥ 5:20 “E aj k'utunel re taq na'oj na utz taj”: Parich'a'tem
griego wa' también ke'elawi “ri xew kakimol kib' kuk' ri junam
kina'oj kuk' rike”.

Ri kib'inik kisilab'ik ri kitagem janipa ri karaj ri
Ruxlab'ixel ri Dios
22 No'j rujiq'ob'alil ri Ruxlab'ixel ri Dios ruk'
junoq e wa': pa ranima' k'o rutzil k'u'xaj, k'o
ki'kotemal y k'o utzil chomal; k'o unimal uk'u'x,
utz uk'u'x, k'o relej uk'u'x; ri jujun chik kakub'i'
kik'u'x ruk', ma janipa ri kub'i'ij, e ku'ana'; 23 na
ku'an ta nim che rib' y kuch'ij uchuq'ab' taq ri
rayib'al re ruti'jil. We jek'uri'la' u'anom junoq,
na kajawax tane ri' k'o junoq kapixab'an re cha'
ku'an ri utz. 24 Janipa ri e re ri Qanimajawal

Jesucristo, na kakitaqej ta chi$ ri rayib'al re ri
kiti'jil. 25 We ri Ruxlab'ixel ri Dios uya'om ri
k'ak' qak'aslemal, qaya'a k'u ri qab'inik qasilab'ik
puq'ab' Rire. 26 Maqatzukuj ri yakb'al qaq'ij,
magqapetisaj qoyowal chigawach y matzel meqil
jujun chik ruma kaqarayij ri k'o kuk'.

6

Qato'o qib' chiqawach

IHermanos, we xna'b'ejalaqk'ojunoq tzaginaq
pa mak, e ralaq ri k'amom wach alaq ruma ri
Ruxlab'ixel ri Dios, to'o alaq cha' kayaktajik. Yey
chajij ib' alag ma k'axtaj katzaq ralaq chupa wa'
wa xu'an rire. 2To'o ib' alaq chiwach alaq we k'o
junoq che alaq k'o pa k'axk'ob'ik, ma jek'uri'la'
katajin alaq che u'anik ri tzij xuk'ut kan ri Cristo.
3 Ma we k'o junoq kuch'ob'o lik k'o uwach ruma
ri ku'ano yey na e ta k'u u'anom, ri' utukel kusok

§ 5:24 “Na kakitaqej ta chi”: Pa ri ch'a'tem griego kub'i'ij
“kikamisam chwa cruz”.

rib'. 4 E uwari'che chirajawaxik wi chiqajuju-
nal kaqgach'ob' chi utz puwi ri gqa'anom. Y we
utz ri qa'anom chwach ri Dios, chojki'kot k'u ri',
pero maga'an k'u nim che qib' xa ruma ga'anom
mas chikiwa ri jujun chik. > Ma ri chirajawaxik
wi e chiqgajujunal kaqak'am b'i ri k'o chiqaqul
kaga'ano.

6 We k'o junoq kuk'ut Rutzij Upixab' ri Dios che
alaq, chirajawaxik wi kato' alaq rire ruk' ri b'itaq
e alaq.

7 Masokosa' ib' alaq: Na jinta junoq kasokow
re ri Dios. E chirij ri kutik junoq, e jela' ri
kumolo. 8 Ma we junoq e kuya rib' che taq ri
rayib'al re ruti'jil, ri' e kuk'am lo ri kamik puwi'.
No'j we junoq e kuya rib' che u'anik ri karaj ri
Ruxlab'ixel ri Dios, ri' che ri Ruxlab'ixel kuk'ul ri
k'aslemal na jinta utagexik. 9 Mojkos che u'anik
ri utz y maqoq'otaj ne u'anik wa', ma kopon na
ruq'ijol ke'qila uwach rujiq'ob'alil ri ga'anom. 10E
uwari'che, we k'o paqaq'ab' kaqa'an ri utz, e
ga'ana k'u ri' wa' chike konoje, y mas e ga'ana ri'
chike konoje ri kikojom rub'i' ri Cristo.

K'isb'al uch'a'tem ri Pablo che riglesia k'o Gala-
cia

11 Chilape alaq, ruk' nimaq taq letras kintz'ib'an
pan che alag. 12 Ri jujun kakib'i'ij che alaq e lik
chirajawaxik wi kakoj alaq ri retalil re circun-
cision, kaki'an wa' xa e cha' na kakijal ta uchi'
chikiwachjujun chik y cha'na kape ta k'ax pakiwi'
ruma kakitzijoj rukamik ri Cristo chwa ri cruz.
13 Ma ri jujun kakimin alaq chupa che ukojik ri
retalil re circuncision, rike na kaki'an tane ronoje

ri Tzij Pixab'; xew kakaj kakitak'ab'a' kiq'ij ruma
xkoj alaq kitzij. 14 No'j ri'in na kuaj ta k'ana kan-
tak'ab'a' nuq'ij, xew lik kanyak uq'ij ri Qanima-
jawal Jesucristo ruma ri xu'an Rire chwa ri cruz.
Ruma k'u ri', na kacha ta chi nuk'u'x che taq ri xa
re ruwachulew; ronoje wa' e pacha' kaminaq chi
chinuwach ri'in; yey ri'in e pacha'in chi kaminaq
chwach taq ri xa re ruwachulew. 15> Ma we oj re ri
Qanimajawal Jesucristo, na jinta chi ke'elawi we
kaqakoj ri retalil re circuncision o we na kaqakoj
taj; ma ri lik karaj Rire, e ku'an k'ak' ri qab'inik
qasilab'ik. 16 Onoje k'u ralaq ri tagem alaq wa'
wa k'utunik puwi ri k'ak' gab'inik, k'ulu alaq ri
utzil chomal y ri rutzil uk'u'x ri Dios, junam kuk'
rutinamit Israel, ri paqatzij wi e re Rire.

17 Chwi k'u wo'ora, na kuaj taj k'o juna latz'anel
chwe puwi ri nuk'utunik, ma che ri nucuerpo
q'alaj taq ri k'utub'al re ri k'axk'ob'ik xinik'ow wi
ruma in jun aj chak re ri Qanimajawal Jesucristo.
18 Hermanos, k'ola k'u pa anima' alaq ri unimal
rutzil uk'u'x ri Qanimajawal Jesucristo. Amén.

